
ধ্যান শ্লোক

সৌংদৰ্যলহৰীকৰ্ত্ৰে সৰ্বমংগলদায়িনে ।

শংকৰাচাৰ্যৱৰ্যায় যতিৰাজায় তে নমঃ ॥



আনন্দ লহৰী

শ্লোক ১ৰ পৰা ৪১, আনন্দৰ লহৰ



সৌন্দৰ্য লহৰী আনন্দ লহৰী · ১–৩

শ্লোক ১

শিৱঃ শক্ত্যা যুক্তো যদি ভৱতি শক্তঃ প্ৰভৱিতুং

ন চেদেৱং দেৱো ন খলু  কু শলঃ স্পংদিতু মপি ।

অতস্ত্বামাৰাধ্যাং হৰিহৰৱিৰিংচাদিভিৰপি

প্ৰণংতুং  স্তোতুং  বা কথমকৃ তপুণ্যঃ প্ৰভৱতি ॥ ১ ॥

শ্লোক ২

তনীয়াংসং পাংসুং তৱ চৰণপংকেৰুহভৱং

বিৰিংচিঃ সংচিন্বন্ বিৰচয়তি লোকানৱিকলম্ ।

বহত্যেনং শৌৰিঃ কথমপি সহস্ৰেণ শিৰসাং

হৰঃ সংক্ষু ভ্যৈনং ভজতি ভসিতোদ্ধূ লনৱিধিম্ ॥ ২ ॥

শ্লোক ৩

অৱিদ্যানামংত-স্তিমিৰমিহিৰদ্বীপনগৰী

জডানাং চৈতন্য-স্তবকমকৰংদস্ৰুতিঝৰী ।

দৰিদ্ৰাণাং চিংতামণিগুণনিকা জন্মজলধৌ

নিমগ্নানাং দংষ্ট্ৰা মুৰৰিপু-বৰাহস্য ভৱতি ॥ ৩ ॥

সৌন্দৰ্য লহৰী আনন্দ লহৰী · ৪–৬

শ্লোক ৪

ত্বদন্যঃ পাণিভ্যাম্ অভয়ৱৰদো দৈৱতগণঃ

ত্বমেকা নৈৱাসি প্ৰকটিতৱৰাভীত্যভিনয়া ।

ভয়াত্ত্ৰাতুং  দাতুং  ফলমপি চ বাংছাসমধিকং

শৰণ্যে লোকানাং তৱ হি চৰণাৱেৱ নিপুণৌ ॥ ৪ ॥

শ্লোক ৫

হৰিস্ত্বামাৰাধ্য প্ৰণতজনসৌভাগ্যজননীং

পুৰা নাৰী ভূ ত্বা পুৰৰিপুমপি ক্ষোভমনয়ৎ ।

স্মৰোঽপি ত্বাং নত্বা ৰতিনয়নলেহ্যেন বপুষা

মুনীনামপ্যংতঃ প্ৰভৱতি হি মোহায় মহতাম্ ॥ ৫ ॥

শ্লোক ৬

ধনুঃ পৌষ্পং মৌৰ্বী মধুকৰময়ী পংচ বিশিখাঃ

বসংতঃ সামংতো মলয়মৰুদায়োধনৰথঃ ।

তথাপ্যেকঃ সৰ্বং হিমগিৰিসুতে কামপি কৃ পাং

অপাংগাত্তে লব্ধ্বা  জগদিদ-মনংগো বিজয়তে ॥ ৬ ॥

সৌন্দৰ্য লহৰী আনন্দ লহৰী · ৭–৯

শ্লোক ৭

ক্বণত্ কাংচীদামা কৰিকলভকুং ভস্তননতা

পৰিক্ষীণা মধ্যে পৰিণতশৰচ্চংদ্ৰৱদনা ।

ধনুৰ্বাণান্ পাশং সৃ ণিমপি দধানা কৰতলৈঃ

পুৰস্তাদাস্তাং নঃ পুৰমথিতু ৰাহোপুৰুষিকা ॥ ৭ ॥

শ্লোক ৮

সুধাসিংধোৰ্মধ্যে সুৰৱিটপিৱাটীপৰিৱৃতে

মণিদ্বীপে নীপোপৱনৱতি চিংতামণিগৃহে ।

শিৱাকাৰে মংচে পৰমশিৱপৰ্যংকনিলয়াং

ভজংতি ত্বাং ধন্যাঃ কতিচন চিদানংদলহৰীম্ ॥ ৮ ॥

শ্লোক ৯

মহীং মূলাধাৰে কমপি মণিপূৰে হুতৱহং

স্থিতং স্বাধিষ্ঠানে হৃদি মৰুতমাকাশমুপৰি ।

মনোঽপি ভ্ৰূমধ্যে সকলমপি ভিত্ত্বা কু লপথং

সহস্ৰাৰে পদ্মে সহ ৰহসি পত্যা বিহৰসে ॥ ৯ ॥

সৌন্দৰ্য লহৰী আনন্দ লহৰী · ১০–১২

শ্লোক ১০

সুধাধাৰাসাৰৈঃ চৰণ-যুগলাংতৰ্বিগলিতৈঃ

প্ৰপংচং সিংচংতী পুনৰপি ৰসাম্নায়মহসঃ ।

অৱাপ্য স্বাং ভূ মিং ভু জগনিভমধ্যু ষ্টৱলয়ং

স্বমাত্মানং কৃ ত্বা স্বপিষি কু লকুং ডে কু হৰিণি ॥ ১০ ॥

শ্লোক ১১

চতু ৰ্ভিঃ শ্ৰীকংঠৈঃ শিৱয়ুৱতিভিঃ পংচভিৰপি

প্ৰভিন্নাভিঃ শংভোঃ নৱভিৰপি মূলপ্ৰকৃ তিভিঃ ।

চতু শ্চত্বাৰিংশৎ বসুদলকলাশ্ৰত্ৰিৱলয়-

ত্ৰিৰেখাভিঃ সাৰ্ধং তৱ শৰণকোণাঃ পৰিণতাঃ ॥ ১১ ॥

শ্লোক ১২

ত্বদীয়ং সৌংদৰ্যং তু হিনগিৰিকন্যে তু লয়িতুং

কৱীংদ্ৰাঃ কল্পংতে কথমপি বিৰিংচিপ্ৰভৃ তয়ঃ ।

যদালোকৌত্ সুক্যাৎ অমৰললনা যাংতি মনসা

তপোভিৰ্দু ষ্প্ৰাপাম্ অপি গিৰিশসায়ুজ্যপদৱীম্ ॥ ১২ ॥

সৌন্দৰ্য লহৰী আনন্দ লহৰী · ১৩–১৫

শ্লোক ১৩

নৰং বৰ্ষীয়াংসং নয়নৱিৰসং নৰ্মসু  জডং

তৱাপাংগালোকে পতিতমনুধাৱংতি শতশঃ ।

গলদ্বেণীবংধাঃ কু চকলশৱিস্ৰস্তসিচয়া

হঠাত্ত্ৰুট্যত্ কাংচ্যো বিগলিতদুকূ লা যুৱতয়ঃ ॥ ১৩ ॥

শ্লোক ১৪

ক্ষিতৌ ষট্ পংচাশদ্ দ্বিসমধিকপংচাশদুদকে

হুতাশে দ্বাষষ্টিঃ চতু ৰধিকপংচাশদনিলে ।

দিৱি দ্বিষ্ষট্ ত্ৰিংশৎ মনসি চ চতু ষ্ষষ্টিৰিতি যে

ময়ূখাস্তেষামপ্যু পৰি তৱ পাদাংবুজয়ুগম্ ॥ ১৪ ॥

শ্লোক ১৫

শৰজ্জ্যোত্ স্নাশুদ্ধাং শশিয়ুতজটাজূটমকু টাং

বৰত্ৰাসত্ৰাণ-স্ফটিকঘটিকাপুস্তককৰাম্ ।

সকৃ ন্ন ত্বা নত্বা কথমিৱ সতাং সন্নিদধতে

মধুক্ষীৰদ্ৰাক্ষা-মধু ৰিমধুৰীণাঃ ফণিতয়ঃ ॥ ১৫ ॥

দীক্ষিত লেবছ ৫ soundarya-lahari.dixith.com

https://dixith.com/
https://soundarya-lahari.dixith.com/


সৌন্দৰ্য লহৰী আনন্দ লহৰী · ১৬–১৮

শ্লোক ১৬

কৱীংদ্ৰাণাং চেতঃ-কমলৱনবালাতপৰুচিং

ভজংতে যে সংতঃ কতিচিদৰুণামেৱ ভৱতীম্ ।

বিৰিংচিপ্ৰেয়স্যাঃ তৰুণতৰশৃংগাৰলহৰী-

গভীৰাভিৰ্বাগ্ভিঃ বিদধতি সতাং ৰংজনমমী ॥ ১৬ ॥

শ্লোক ১৭

সৱিত্ৰীভিৰ্বাচাং শশিমণিশিলাভংগৰুচিভিঃ

বশিন্যাদ্যাভিস্ত্বাং সহ জননি সংচিংতয়তি যঃ ।

স কৰ্তা  কাৱ্যানাং ভৱতি মহতাং ভংগিৰুচিভিঃ

বচোভিৰ্বাগ্দেৱী-বদনকমলামোদমধুৰৈঃ ॥ ১৭ ॥

শ্লোক ১৮

তনুচ্ছায়াভিস্তে তৰুণতৰণিশ্ৰীসৰণিভিঃ

দিৱং সৰ্বামুৰ্বীম্ অৰুণিমনি মগ্নাং স্মৰতি যঃ ।

ভৱংত্যস্য ত্ৰস্য-দ্বনহৰিণশালীননয়নাঃ

সহোৰ্বশ্যা বশ্যাঃ কতি কতি ন গীৰ্বাণগণিকাঃ ॥ ১৮ ॥

সৌন্দৰ্য লহৰী আনন্দ লহৰী · ১৯–২১

শ্লোক ১৯

মুখং বিংদুং কৃ ত্বা কু চয়ুগমধস্তস্য তদধো

হৰাৰ্ধং ধ্যায়েদ্যো হৰমহিষি তে মন্মথকলাম্ ।

স সদ্যঃ সংক্ষোভং নয়তি বনিতা ইত্যতিলঘু

ত্ৰিলোকীমপ্যাশু ভ্ৰময়তি ৰৱীংদুস্তনয়ুগাম্ ॥ ১৯ ॥

শ্লোক ২০

কিৰংতীমংগেভ্যঃ কিৰণনিকু ৰুংবামৃতৰসং

হৃদি ত্বামাধত্তে হিমকৰশিলামূ ৰ্তিমিৱ যঃ ।

স সৰ্পাণাং দৰ্পং শময়তি শকুং তাধিপ ইৱ

জ্বৰপ্লুষ্টান্ দৃষ্ট্যা সুখয়তি সুধাধাৰসিৰয়া ॥ ২০ ॥

শ্লোক ২১

তটিল্লেখাতন্বীং তপনশশিৱৈশ্বানৰময়ীং

নিষণ্ণাং ষণ্ণাম্ অপ্যু পৰি কমলানাং তৱ কলাম্ ।

মহাপদ্মাটৱ্যাং মৃ দিতমলমায়েন মনসা

মহাংতঃ পশ্যংতো দধতি পৰমাহ্লাদলহৰীম্ ॥ ২১ ॥

সৌন্দৰ্য লহৰী আনন্দ লহৰী · ২২–২৪

শ্লোক ২২

ভৱানি ত্বং দাসে ময়ি বিতৰ দৃষ্টিং সকৰুণা-

মিতি স্তোতুং  বাংছন্ কথয়তি ভৱানি ত্বমিতি যঃ ।

তদৈৱ ত্বং তস্মৈ দিশসি নিজসায়ুজ্যপদৱীং

মুকুং দব্ৰহ্মেংদ্ৰ-স্ফু টমকু টনীৰাজিতপদাম্ ॥ ২২ ॥

শ্লোক ২৩

ত্বয়া হৃত্বা বামং বপুৰপৰিতৃ প্তেন মনসা

শৰীৰাৰ্ধং শংভোঃ অপৰমপি শংকে হৃতমভূ ৎ ।

যদেতত্ত্বদ্ৰূপং সকলমৰুণাভং ত্ৰিনয়নং

কু চাভ্যামানম্ৰং কু টিলশশিচূ ডালমকু টম্ ॥ ২৩ ॥

শ্লোক ২৪

জগত্ সূতে ধাতা হৰিৰৱতি ৰুদ্ৰঃ ক্ষপয়তে

তিৰস্কু ৰ্বন্নেতৎ স্বমপি বপুৰীশস্তিৰয়তি ।

সদাপূৰ্বঃ সৰ্বং তদিদমনুগৃহ্ণাতি চ শিৱ-

স্তৱাজ্ঞামালংব্য ক্ষণচলিতয়োৰ্ভ্ৰূ লতিকয়োঃ ॥ ২৪ ॥

সৌন্দৰ্য লহৰী আনন্দ লহৰী · ২৫–২৭

শ্লোক ২৫

ত্ৰয়াণাং দেৱানাং ত্ৰিগুণজনিতানাং তৱ শিৱে

ভৱেৎ পূজা পূজা তৱ চৰণয়োৰ্যা বিৰচিতা ।

তথা হি ত্বত্ পাদোদ্-বহনমণিপীঠস্য নিকটে

স্থিতা হ্যেতে শশ্বন্ মুকু লিতকৰোত্তংসমকু টাঃ ॥ ২৫ ॥

শ্লোক ২৬

বিৰিংচিঃ পংচত্বং ব্ৰজতি হৰিৰাপ্নোতি বিৰতিং

বিনাশং কীনাশো ভজতি ধনদো যাতি নিধনম্ ।

বিতংদ্ৰী মাহেংদ্ৰী বিততিৰপি সম্মীলিতদৃশা

মহাসংহাৰেঽস্মিন্ বিহৰতি সতি ত্বত্ পতিৰসৌ ॥ ২৬ ॥

শ্লোক ২৭

জপো জল্পঃ শিল্পং সকলমপি মুদ্ৰাৱিৰচনা

গতিঃ প্ৰাদক্ষিণ্য-ক্ৰমণমশনাদ্যাহুতিৱিধিঃ ।

প্ৰণামস্সংৱেশঃ সুখমখিলমাত্মাৰ্পণদৃশা

সপৰ্যাপৰ্যায়ঃ তৱ ভৱতু  যন্মে বিলসিতম্ ॥ ২৭ ॥

সৌন্দৰ্য লহৰী আনন্দ লহৰী · ২৮–৩০

শ্লোক ২৮

সুধামপ্যাস্বাদ্য প্ৰতিভয়জৰামৃত্যু হৰিণীং

বিপদ্যংতে বিশ্বে বিধিশতমখাদ্যা দিৱিষদঃ ।

কৰালং যত্ ক্ষ্বেলং কবলিতৱতঃ কালকলনা

ন শংভোস্তন্মূলং তৱ জননি তাটংকমহিমা ॥ ২৮ ॥

শ্লোক ২৯

কিৰীটং বৈৰিংচং পৰিহৰ পুৰঃ কৈটভভিদঃ

কঠোৰে কোটীৰে স্খলসি জহি জংভাৰিমুকু টম্ ।

প্ৰণম্ৰেষ্বেতেষু প্ৰসভমুপয়াতস্য ভৱনং

ভৱস্যাভ্যু ত্থানে তৱ পৰিজনোক্তিৰ্বিজয়তে ॥ ২৯ ॥

শ্লোক ৩০

স্বদেহোদ্ভূ তাভিঃ ঘৃ ণিভিৰণিমাদ্যাভিৰভিতো

নিষেৱ্যে নিত্যে ত্বাম্ অহমিতি সদা ভাৱয়তি যঃ ।

কিমাশ্চৰ্যং তস্য ত্ৰিনয়নসমৃ দ্ধিং তৃ ণয়তো

মহাসংৱৰ্তা গ্নিৰ্বিৰচয়তি নীৰাজনৱিধিম্ ॥ ৩০ ॥

সৌন্দৰ্য লহৰী আনন্দ লহৰী · ৩১–৩৩

শ্লোক ৩১

চতু ষ্ষষ্ট্যা তংত্ৰৈঃ সকলমতিসংধায় ভু ৱনং

স্থিতস্তত্তত্ সিদ্ধি-প্ৰসৱপৰতংত্ৰৈঃ পশুপতিঃ ।

পুনস্ত্বন্নিৰ্বংধা-দখিলপুৰুষাৰ্থৈকঘটনা-

স্বতংত্ৰং তে তংত্ৰং ক্ষিতিতলমৱাতীতৰদিদম্ ॥ ৩১ ॥

শ্লোক ৩২

শিৱঃ শক্তিঃ কামঃ ক্ষিতিৰথ ৰৱিঃ শীতকিৰণঃ

স্মৰো হংসঃ শক্ৰঃ তদনু  চ পৰামাৰহৰয়ঃ ।

অমী হৃল্লেখাভিঃ তিসৃ ভিৰৱসানেষু  ঘটিতা

ভজংতে বৰ্ণাস্তে তৱ জননি নামাৱয়ৱতাম্ ॥ ৩২ ॥

শ্লোক ৩৩

স্মৰং যোনিং লক্ষ্মীং ত্ৰিতয়মিদমাদৌ তৱ মনো-

ৰ্নিধায়ৈকে নিত্যে নিৰৱধিমহাভোগৰসিকাঃ ।

ভজংতি ত্বাং চিংতা-মণিগুণনিবদ্ধাক্ষৱলয়াঃ

শিৱাগ্নৌ জুহ্বংতঃ সুৰভিঘৃতধাৰাহুতিশতৈঃ ॥ ৩৩ ॥

সৌন্দৰ্য লহৰী আনন্দ লহৰী · ৩৪–৩৬

শ্লোক ৩৪

শৰীৰং ত্বং শংভোঃ শশিমিহিৰৱক্ষোৰুহয়ুগং

তৱাত্মানং মন্যে ভগৱতি নৱাত্মানমনঘম্ ।

অতশ্শেষশ্শেষী-ত্যয়মুভয়সাধাৰণতয়া

স্থিতঃ সংবংধো বাং সমৰসপৰানংদপৰয়োঃ ॥ ৩৪ ॥

শ্লোক ৩৫

মনস্ত্বং ব্যোম ত্বং মৰুদসি মৰুত্ সাৰথিৰসি

ত্বমাপস্ত্বং ভূ মিঃ ত্বয়ি পৰিণতায়াং ন হি পৰম্ ।

ত্বমেৱ স্বাত্মানং পৰিণময়িতুং  বিশ্বৱপুষা

চিদানংদাকাৰং শিৱয়ুৱতি ভাৱেন বিভৃ ষে ॥ ৩৫ ॥

শ্লোক ৩৬

তৱাজ্ঞাচক্ৰস্থং তপনশশিকোটি-দ্যু তিধৰং

পৰং শংভুং  বংদে পৰিমিলিতপাৰ্শ্বং পৰচিতা ।

যমাৰাধ্যন্ ভক্ত্যা ৰৱিশশিশুচীনামৱিষয়ে

নিৰালোকেঽলোকে নিৱসতি হি ভালোকভু ৱনে ॥ ৩৬ ॥

সৌন্দৰ্য লহৰী আনন্দ লহৰী · ৩৭–৩৯

শ্লোক ৩৭

বিশুদ্ধৌ তে শুদ্ধ-স্ফটিকৱিশদং ব্যোমজনকং

শিৱং সেৱে দেৱীম্ অপি শিৱসমানৱ্যৱসিতাম্ ।

যয়োঃ কাংত্যা যাংত্যাঃ শশিকিৰণসাৰূপ্যসৰণে-

ৰ্বিধূতাংতৰ্ধ্বাংতা বিলসতি চকোৰীৱ জগতী ॥ ৩৭ ॥

শ্লোক ৩৮

সমুন্মীলৎ সংৱিৎ-কমলমকৰংদৈক-ৰসিকং

ভজে হংসদ্বংদ্বং কিমপি মহতাং মানসচৰম্ ।

যদালাপাদষ্টা-দশগুণিতৱিদ্যাপৰিণতি-

ৰ্যদাদত্তে দোষাদ্ গুণমখিলমদ্ভ্যঃ পয় ইৱ ॥ ৩৮ ॥

শ্লোক ৩৯

তৱ স্বাধিষ্ঠানে হুতৱহমধিষ্ঠায় নিৰতং

তমীডে সংৱৰ্তং  জননি মহতীং তাং চ সময়াম্ ।

যদালোকে লোকান্ দহতি মহতি ক্ৰোধকলিতে

দয়াৰ্দ্ৰা  যা দৃষ্টিঃ শিশিৰমুপচাৰং ৰচয়তি ॥ ৩৯ ॥

সৌন্দৰ্য লহৰী আনন্দ লহৰী · ৪০–৪১

শ্লোক ৪০

তটিত্ত্বংতং শক্ত্যা তিমিৰপৰিপংথিস্ফু ৰণয়া

স্ফু ৰন্নানাৰত্না-ভৰণপৰিণদ্ধেংদ্ৰধনুষম্ ।

তৱ শ্যামং মেঘং কমপি মণিপূৰৈকশৰণং

নিষেৱে বৰ্ষংতং হৰমিহিৰতপ্তং ত্ৰিভু ৱনম্ ॥ ৪০ ॥

শ্লোক ৪১

তৱাধাৰে মূলে সহ সময়য়া লাস্যপৰয়া

নৱাত্মানং মন্যে নৱৰসমহাতাংডৱনটম্ ।

উভাভ্যামেতাভ্যাম্ উদয়ৱিধিমু দ্দিশ্য দয়য়া

সনাথাভ্যাং জজ্ঞে জনকজননীমজ্জগদিদম্ ॥ ৪১ ॥

সৌন্দৰ্য লহৰী সৌন্দৰ্য লহৰী · ৪২–৪৪

শ্লোক ৪২

গতৈৰ্মাণিক্যত্বং গগনমণিভিঃ সাংদ্ৰঘটিতং

কিৰীটং তে হৈমং হিমগিৰিসুতে কীৰ্ত য়তি যঃ ।

স নীডেয়চ্ছায়া-চ্ছু ৰণশবলং চংদ্ৰশকলং

ধনুঃ শৌনাসীৰং কিমিতি ন নিবধ্নাতি ধিষণাম্ ॥ ৪২ ॥

শ্লোক ৪৩

ধুনোতু  ধ্বাংতং নঃ তু লিতদলিতেংদীৱৰৱনং

ঘনস্নিগ্ধশ্লক্ষ্ণং চিকু ৰনিকু ৰুংবং তৱ শিৱে ।

যদীয়ং সৌৰভ্যং সহজমুপলব্ধুং  সুমনসো

বসংত্যস্মিন্ মন্যে বলমথনৱাটীৱিটপিনাম্ ॥ ৪৩ ॥

শ্লোক ৪৪

তনোতু  ক্ষেমং নঃ তৱ বদনসৌংদৰ্যলহৰী-

পৰীৱাহস্ৰোতঃ-সৰণিৰিৱ সীমংতসৰণিঃ ।

বহংতী সিংদূৰং প্ৰবলকবৰীভাৰতিমিৰ-

দ্বিষাং বৃংদৈৰ্বংদী-কৃ তমিৱ নৱীনাৰ্ক কিৰণম্ ॥ ৪৪ ॥

সৌন্দৰ্য লহৰী সৌন্দৰ্য লহৰী · ৪৫–৪৭

শ্লোক ৪৫

অৰালৈঃ স্বাভাৱ্যা-দলিকলভসশ্ৰীভিৰলকৈঃ

পৰীতং তে বক্ত্ৰং পৰিহসতি পংকেৰুহৰুচিম্ ।

দৰস্মেৰে যস্মিন্ দশনৰুচিকিংজল্কৰুচিৰে

সুগংধৌ মাদ্যংতি স্মৰদহনচক্ষু ৰ্মধু লিহঃ ॥ ৪৫ ॥

শ্লোক ৪৬

ললাটং লাৱণ্য-দ্যু তিৱিমলমাভাতি তৱ য-

দ্দ্বিতীয়ং তন্মন্যে মকু টঘটিতং চংদ্ৰশকলম্ ।

বিপৰ্যাসন্যাসাৎ উভয়মপি সংভূ য় চ মিথঃ

সুধালেপস্যূ তিঃ পৰিণমতি ৰাকাহিমকৰঃ ॥ ৪৬ ॥

শ্লোক ৪৭

ভ্ৰুৱৌ ভু গ্নে কিংচিৎ ভু ৱনভয়ভংগৱ্যসনিনি

ত্বদীয়ে নেত্ৰাভ্যাং মধুকৰৰুচিভ্যাং ধৃতগুণম্ ।

ধনুৰ্মন্যে সৱ্যে-তৰকৰগৃহীতং ৰতিপতেঃ

প্ৰকোষ্ঠে মুষ্টৌ চ স্থগয়তি নিগূঢাংতৰমুমে ॥ ৪৭ ॥

সৌন্দৰ্য লহৰী সৌন্দৰ্য লহৰী · ৪৮–৫০

শ্লোক ৪৮

অহঃ সূতে সৱ্যং তৱ নয়নমৰ্কা ত্মকতয়া

ত্ৰিয়ামাং বামং তে সৃজতি ৰজনীনায়কতয়া ।

তৃ তীয়া তে দৃষ্টিঃ দৰদলিতহেমাংবুজৰুচিঃ

সমাধত্তে সংধ্যাং দিৱসনিশয়োৰংতৰচৰীম্ ॥ ৪৮ ॥

শ্লোক ৪৯

বিশালা কল্যাণী স্ফু টৰুচিৰয়োধ্যা কু ৱলয়ৈঃ

কৃ পাধাৰাধাৰা কিমপি মধুৰাভোগৱতিকা ।

অৱংতী দৃষ্টিস্তে বহুনগৰৱিস্তাৰৱিজয়া

ধ্ৰুৱং তত্তন্নাম-ব্যৱহৰণয়োগ্যা বিজয়তে ॥ ৪৯ ॥

শ্লোক ৫০

কৱীনাং সংদৰ্ভ -স্তবকমকৰংদৈকৰসিকং

কটাক্ষৱ্যাক্ষেপ-ভ্ৰমৰকলভৌ কৰ্ণয়ুগলম্ ।

অমুংচংতৌ দৃষ্ট্বা তৱ নৱৰসাস্বাদতৰলা-

বসূয়াসংসৰ্গাৎ অলিকনয়নং কিংচিদৰুণম্ ॥ ৫০ ॥

সৌন্দৰ্য লহৰী সৌন্দৰ্য লহৰী · ৫১–৫৩

শ্লোক ৫১

শিৱে শৃংগাৰাৰ্দ্ৰা  তদিতৰজনে কু ত্ সনপৰা

সৰোষা গংগায়াং গিৰিশচৰিতে বিস্ময়ৱতী ।

হৰাহিভ্যো ভীতা সৰসিৰুহসৌভাগ্যজয়িনী (জননী)

সখীষু  স্মেৰা তে ময়ি জননি দৃষ্টিঃ সকৰুণা ॥ ৫১ ॥

শ্লোক ৫২

গতে কৰ্ণাভ্যৰ্ণং গৰুত ইৱ পক্ষ্মাণি দধতী

পুৰাং ভেত্তু শ্চিত্ত-প্ৰশমৰসৱিদ্ৰাৱণফলে ।

ইমে নেত্ৰে গোত্ৰা-ধৰপতিকু লোত্তংসকলিকে

তৱাকৰ্ণাকৃ ষ্ট-স্মৰশৰৱিলাসং কলয়তঃ ॥ ৫২ ॥

শ্লোক ৫৩

বিভক্তত্ৰৈৱৰ্ণ্যং ব্যতিকৰিতলীলাংজনতয়া

বিভাতি ত্বন্নেত্ৰ-ত্ৰিতয়মিদমীশানদয়িতে ।

পুনঃ স্ৰষ্টুং  দেৱান্ দ্ৰুহিণহৰিৰুদ্ৰানুপৰতান্

ৰজঃ সত্ত্বং বিভ্ৰৎ তম ইতি গুণানাং ত্ৰয়মিৱ ॥ ৫৩ ॥

সৌন্দৰ্য লহৰী সৌন্দৰ্য লহৰী · ৫৪–৫৬

শ্লোক ৫৪

পৱিত্ৰীকৰ্তুং  নঃ পশুপতিপৰাধীনহৃদয়ে

দয়ামিত্ৰৈৰ্নেত্ৰৈ-ৰৰুণধৱলশ্যামৰুচিভিঃ ।

নদঃ শোণো গংগা তপনতনয়েতি ধ্ৰুৱমমুং

ত্ৰয়াণাং তীৰ্থানাম্ উপনয়সি সংভেদমনঘম্ ॥ ৫৪ ॥

শ্লোক ৫৫

নিমেষোন্মেষাভ্যাং প্ৰলয়মুদয়ং যাতি জগতী

তৱেত্যাহুঃ সংতো ধৰণিধৰৰাজন্যতনয়ে ।

ত্বদুন্মেষাজ্জাতং জগদিদমশেষং প্ৰলয়তঃ

পৰিত্ৰাতুং  শংকে পৰিহৃতনিমেষাস্তৱ দৃশঃ ॥ ৫৫ ॥

শ্লোক ৫৬

তৱাপৰ্ণে কৰ্ণে-জপনয়নপৈশুন্যচকিতা

নিলীয়ংতে তোয়ে নিয়তমনিমেষাঃ শফৰিকাঃ ।

ইয়ং চ শ্ৰীৰ্বদ্ধ-চ্ছদপুটকৱাটং কু ৱলয়ং

জহাতি প্ৰত্যূ ষে নিশি চ বিঘটয়্য প্ৰৱিশতি ॥ ৫৬ ॥

সৌন্দৰ্য লহৰী সৌন্দৰ্য লহৰী · ৫৭–৫৯

শ্লোক ৫৭

দৃশা দ্ৰাঘীয়স্যা দৰদলিতনীলোত্ পলৰুচা

দৱীয়াংসং দীনং স্নপয় কৃ পয়া মামপি শিৱে ।

অনেনায়ং ধন্যো ভৱতি ন চ তে হানিৰিয়তা

বনে বা হৰ্ম্যে বা সমকৰনিপাতো হিমকৰঃ ॥ ৫৭ ॥

শ্লোক ৫৮

অৰালং তে পালী-যুগলমগৰাজন্যতনয়ে

ন কেষামাধত্তে কু সুমশৰকোদংডকু তু কম্ ।

তিৰশ্চীনো যত্ৰ শ্ৰৱণপথমুল্লংঘ্য বিলস-

ন্নপাংগৱ্যাসংগো দিশতি শৰসংধানধিষণাম্ ॥ ৫৮ ॥

শ্লোক ৫৯

স্ফু ৰদ্গংডাভোগ-প্ৰতিফলিততাটংকয়ুগলং

চতু শ্চক্ৰং মন্যে তৱ মুখমিদং মন্মথৰথম্ ।

যমাৰুহ্য দ্ৰুহ্য-ত্যৱনিৰথমৰ্কেং দুচৰণং

মহাৱীৰো মাৰঃ প্ৰমথপতয়ে সজ্জিতৱতে ॥ ৫৯ ॥

সৌন্দৰ্য লহৰী সৌন্দৰ্য লহৰী · ৬০–৬২

শ্লোক ৬০

সৰস্বত্যাঃ সূক্তী-ৰমৃতলহৰীকৌশলহৰীঃ

পিবংত্যাঃ শৰ্বাণি শ্ৰৱণচু লুকাভ্যামৱিৰলম্ ।

চমত্ কাৰশ্লাঘা-চলিতশিৰসঃ কুং ডলগণো

ঝণত্ কাৰৈস্তাৰৈঃ প্ৰতিৱচনমাচষ্ট ইৱ তে ॥ ৬০ ॥

শ্লোক ৬১

অসৌ নাসাৱংশঃ তু হিনগিৰিৱংশধ্বজপটি

ত্বদীয়ো নেদীয়ঃ ফলতু  ফলমস্মাকমু চিতম্ ।

বহত্যংতৰ্মু ক্তাঃ শিশিৰকৰনিশ্বাসগলিতং

সমৃদ্ধ্যা যত্তাসাং বহিৰপি চ মুক্তামণিধৰঃ ॥ ৬১ ॥

শ্লোক ৬২

প্ৰকৃ ত্যা ৰক্তায়াঃ তৱ সুদতি দংতচ্ছদৰুচেঃ

প্ৰৱক্ষ্যে সাদৃশ্যং জনয়তু  ফলং বিদ্ৰুমলতা ।

ন বিংবং তদ্বিংব-প্ৰতিফলনৰাগাদৰুণিতং

তু লামধ্যাৰোঢুং  কথমিৱ বিলজ্জেত কলয়া ॥ ৬২ ॥

সৌন্দৰ্য লহৰী সৌন্দৰ্য লহৰী · ৬৩–৬৫

শ্লোক ৬৩

স্মিতজ্যোত্ স্নাজালং তৱ বদনচংদ্ৰস্য পিবতাং

চকোৰাণামাসীৎ অতিৰসতয়া চংচু জডিমা ।

অতস্তে শীতাংশো-ৰমৃতলহৰীমাম্লৰুচয়ঃ

পিবংতি স্বচ্ছংদং নিশি নিশি ভৃ শং কাংজিকধিয়া ॥ ৬৩ ॥

শ্লোক ৬৪

অৱিশ্ৰাংতং পত্যু -ৰ্গু ণগণকথাম্ৰেডনজপা

জপাপুষ্পচ্ছায়া তৱ জননি জিহ্বা জয়তি সা ।

যদগ্ৰাসীনায়াঃ স্ফটিকদৃষদচ্ছচ্ছৱিময়ী

সৰস্বত্যা মূ ৰ্তিঃ পৰিণমতি মাণিক্যৱপুষা ॥ ৬৪ ॥

শ্লোক ৬৫

ৰণে জিত্বা দৈত্যান্ অপহৃতশিৰস্ত্ৰৈঃ কৱচিভিৰ্-

নিৱৃত্তৈশ্চংডাংশ-ত্ৰিপুৰহৰনিৰ্মাল্যৱিমুখৈঃ ।

বিশাখেংদ্ৰোপেংদ্ৰৈঃ শশিৱিশদকৰ্পূ ৰশকলা

বিলীয়ংতে মাতঃ তৱ বদনতাংবূলকবলাঃ ॥ ৬৫ ॥

সৌন্দৰ্য লহৰী সৌন্দৰ্য লহৰী · ৬৬–৬৮

শ্লোক ৬৬

বিপংচ্যা গায়ংতী বিৱিধমপদানং পশুপতেঃ

ত্বয়াৰব্ধে বক্তুং  চলিতশিৰসা সাধুৱচনে ।

তদীয়ৈৰ্মাধুৰ্যৈ-ৰপলপিততংত্ৰীকলৰৱাং

নিজাং বীণাং বাণী নিচু লয়তি চোলেন নিভৃ তম্ ॥ ৬৬ ॥

শ্লোক ৬৭

কৰাগ্ৰেণ স্পৃষ্টং তু হিনগিৰিণা বত্ সলতয়া

গিৰীশেনোদস্তং মুহুৰধৰপানাকু লতয়া ।

কৰগ্ৰাহ্যং শংভোঃ মুখমুকু ৰৱৃংতং গিৰিসুতে

কথংকাৰং ব্ৰূম-স্তৱ চিবুকমৌপম্যৰহিতম্ ॥ ৬৭ ॥

শ্লোক ৬৮

ভু জাশ্লেষান্ নিত্যং পুৰদময়িতুঃ  কংটকৱতী

তৱ গ্ৰীৱা ধত্তে মুখকমলনালশ্ৰিয়মিয়ম্ ।

স্বতঃ শ্বেতা কালা-গুৰুবহুলজংবালমলিনা

মৃণালীলালিত্যং বহতি যদধো হাৰলতিকা ॥ ৬৮ ॥

সৌন্দৰ্য লহৰী সৌন্দৰ্য লহৰী · ৬৯–৭১

শ্লোক ৬৯

গলে ৰেখাস্তিস্ৰো গতিগমকগীতৈকনিপুণে

বিৱাহৱ্যানদ্ধ-প্ৰগুণগুণসংখ্যাপ্ৰতিভু ৱঃ ।

বিৰাজংতে নানা-বিধমধুৰৰাগাকৰভু ৱাং

ত্ৰয়াণাং গ্ৰামাণাং স্থিতিনিয়মসীমান ইৱ তে ॥ ৬৯ ॥

শ্লোক ৭০

মৃণালীমৃদ্বীনাং তৱ ভু জলতানাং চতসৃণাং

চতু ৰ্ভিঃ সৌংদৰ্যং সৰসিজভৱঃ স্তৌতি বদনৈঃ ।

নখেভ্যঃ সংত্ৰস্যন্ প্ৰথমমথনাদংধকৰিপো-

শ্চতু ৰ্ণাং শীৰ্ষাণাং সমমভয়হস্তাৰ্পণধিয়া ॥ ৭০ ॥

শ্লোক ৭১

নখানামুদ্দ্যোতৈ-ৰ্নৱনলিনৰাগং বিহসতাং

কৰাণাং তে কাংতিং কথয় কথয়ামঃ কথমুমে ।

কয়াচিদ্বা সাম্যং ভজতু  কলয়া হংত কমলং

যদি ক্ৰীডল্লক্ষ্মী-চৰণতললাক্ষাৰসচণম্ ॥ ৭১ ॥

সৌন্দৰ্য লহৰী সৌন্দৰ্য লহৰী · ৭২–৭৪

শ্লোক ৭২

সমং দেৱি স্কংদ-দ্বিপৱদনপীতং স্তনয়ুগং

তৱেদং নঃ খেদং হৰতু  সততং প্ৰস্নুতমুখম্ ।

যদালোক্যাশংকা-কু লিতহৃদয়ো হাসজনকঃ

স্বকুং ভৌ হেৰংবঃ পৰিমৃশতি হস্তেন ঝডিতি ॥ ৭২ ॥

শ্লোক ৭৩

অমূ তে বক্ষোজা-বমৃতৰসমাণিক্যকু তু পৌ

ন সংদেহস্পংদো নগপতিপতাকে মনসি নঃ ।

পিবংতৌ তৌ যস্মাৎ অৱিদিতৱধূসংগৰসিকৌ

কু মাৰাৱদ্যাপি দ্বিৰদৱদনক্ৰৌংচদলনৌ ॥ ৭৩ ॥

শ্লোক ৭৪

বহত্যংব স্তংবে-ৰমদনুজকুং ভপ্ৰকৃ তিভিঃ

সমাৰব্ধাং মুক্তা-মণিভিৰমলাং হাৰলতিকাম্ ।

কু চাভোগো বিংবা-ধৰৰুচিভিৰংতঃ শবলিতাং

প্ৰতাপৱ্যামিশ্ৰাং পুৰদময়িতুঃ  কীৰ্তিমিৱ তে ॥ ৭৪ ॥

সৌন্দৰ্য লহৰী সৌন্দৰ্য লহৰী · ৭৫–৭৭

শ্লোক ৭৫

তৱ স্তন্যং মন্যে ধৰণিধৰকন্যে হৃদয়তঃ

পয়ঃপাৰাৱাৰঃ পৰিৱহতি সাৰস্বতমিৱ ।

দয়াৱত্যা দত্তং দ্ৰৱিডশিশুৰাস্বাদ্য তৱ যৎ

কৱীনাং প্ৰৌঢানাম্ অজনি কমনীয়ঃ কৱয়িতা ॥ ৭৫ ॥

শ্লোক ৭৬

হৰক্ৰোধজ্বালা-বলিভিৰৱলীঢেন বপুষা

গভীৰে তে নাভী-সৰসি কৃ তসংগো মনসিজঃ ।

সমুত্তস্থৌ তস্মাৎ অচলতনয়ে ধূমলতিকা

জনস্তাং জানীতে তৱ জননি ৰোমাৱলিৰিতি ॥ ৭৬ ॥

শ্লোক ৭৭

যদেতৎ কালিংদী-তনুতৰতৰংগাকৃ তি শিৱে

কৃ শে মধ্যে কিংচিৎ জননি তৱ যদ্ভাতি সু ধিয়াম্ ।

বিমৰ্দা দন্যোঽন্যং কু চকলশয়োৰংতৰগতং

তনূভূ তং ব্যোম প্ৰৱিশদিৱ নাভিং কু হৰিণীম্ ॥ ৭৭ ॥

দীক্ষিত লেবছ ২৬ soundarya-lahari.dixith.com

https://dixith.com/
https://soundarya-lahari.dixith.com/


সৌন্দৰ্য লহৰী সৌন্দৰ্য লহৰী · ৭৮–৮০

শ্লোক ৭৮

স্থিৰো গংগাৱৰ্তঃ  স্তনমুকু লৰোমাৱলিলতা-

কলাৱালং কুং ডং কু সুমশৰতেজোহুতভু জঃ ।

ৰতেৰ্লীলাগাৰং কিমপি তৱ নাভিৰ্গিৰিসুতে

বিলদ্বাৰং সিদ্ধে-ৰ্গিৰিশনয়নানাং বিজয়তে ॥ ৭৮ ॥

শ্লোক ৭৯

নিসৰ্গক্ষীণস্য স্তনতটভৰেণ ক্লমজুষো

নমন্মূৰ্তে ৰ্নাৰী-তিলক শনকৈস্ত্ৰুট্যত ইৱ ।

চিৰং তে মধ্যস্য ত্ৰুটিততটিনীতীৰতৰুণা

সমাৱস্থাস্থেম্নো ভৱতু  কু শলং শৈলতনয়ে ॥ ৭৯ ॥

শ্লোক ৮০

কু চৌ সদ্যঃস্বিদ্য-ত্তটঘটিতকূ ৰ্পাসভিদুৰৌ

কষংতৌ দোৰ্মূ লে কনককলশাভৌ কলয়তা ।

তৱ ত্ৰাতুং  ভংগা-দলমিতি বলগ্নং তনুভু ৱা

ত্ৰিধা নদ্ধং দেৱি ত্ৰিৱলি লৱলীৱল্লিভিৰিৱ ॥ ৮০ ॥

সৌন্দৰ্য লহৰী সৌন্দৰ্য লহৰী · ৮১–৮৩

শ্লোক ৮১

গুৰুত্বং বিস্তাৰং ক্ষিতিধৰপতিঃ পাৰ্বতি নিজা-

ন্নিতংবাদাচ্ছিদ্য ত্বয়ি হৰণৰূপেণ নিদধে ।

অতস্তে বিস্তীৰ্ণো গুৰুৰয়মশেষাং বসুমতীং

নিতংবপ্ৰাগ্ভাৰঃ স্থগয়তি লঘুত্বং নয়তি চ ॥ ৮১ ॥

শ্লোক ৮২

কৰীংদ্ৰাণাং শুংডান্ কনককদলীকাংডপটলী-

মুভাভ্যামূৰুভ্যাম্ উভয়মপি নিৰ্জিত্য ভৱতী ।

সুৱৃত্তাভ্যাং পত্যুঃ  প্ৰণতিকঠিনাভ্যাং গিৰিসুতে

বিধিজ্ঞে জানুভ্যাং বিবুধকৰিকুং ভদ্বয়মসি ॥ ৮২ ॥

শ্লোক ৮৩

পৰাজেতুং  ৰুদ্ৰং দ্বিগুণশৰগৰ্ভৌ  গিৰিসুতে

নিষংগৌ জংঘে তে বিষমৱিশিখো বাঢমকৃ ত ।

যদগ্ৰে দৃশ্যংতে দশশৰফলাঃ পাদয়ুগলী-

নখাগ্ৰচ্ছদ্মানঃ সুৰমকু টশাণৈকনিশিতাঃ ॥ ৮৩ ॥

সৌন্দৰ্য লহৰী সৌন্দৰ্য লহৰী · ৮৪–৮৬

শ্লোক ৮৪

শ্ৰুতীনাং মূৰ্ধানো দধতি তৱ যৌ শেখৰতয়া

মমাপ্যেতৌ মাতঃ শিৰসি দয়য়া ধেহি চৰণৌ ।

যয়োঃ পাদ্যং পাথঃ পশুপতিজটাজূটতটিনী

যয়োৰ্লাক্ষালক্ষ্মী-ৰৰুণহৰিচূ ডামণিৰুচিঃ ॥ ৮৪ ॥

শ্লোক ৮৫

নমোৱাকং ব্ৰূমো নয়ন-ৰমণীয়ায় পদয়ো-

স্তৱাস্মৈ দ্বংদ্বায় স্ফু টৰুচিৰসালক্তকৱতে ।

অসূয়ত্যত্যংতং যদভিহননায় স্পৃহয়তে

পশূনামীশানঃ প্ৰমদৱনকংকেলিতৰৱে ॥ ৮৫ ॥

শ্লোক ৮৬

মৃষা কৃ ত্বা গোত্ৰ-স্খলনমথ বৈলক্ষ্যনমিতং

ললাটে ভৰ্তা ৰং চৰণকমলে তাডয়তি তে ।

চিৰাদংতঃশল্যং দহনকৃ তমুন্মূ লিতৱতা

তু লাকোটিক্বাণৈঃ কিলিকিলিতমীশানৰিপুণা ॥ ৮৬ ॥

সৌন্দৰ্য লহৰী সৌন্দৰ্য লহৰী · ৮৭–৮৯

শ্লোক ৮৭

হিমানীহংতৱ্যং হিমগিৰিনিৱাসৈকচতু ৰৌ

নিশায়াং নিদ্ৰাণং নিশি চৰমভাগে চ বিশদৌ ।

বৰং লক্ষ্মীপাত্ৰং শ্ৰিয়মতিসৃজংতৌ সময়িনাং

সৰোজং ত্বত্ পাদৌ জননি জয়তশ্চিত্ৰমিহ কিম্ ॥ ৮৭ ॥

শ্লোক ৮৮

পদং তে কীৰ্তীনাং প্ৰপদমপদং দেৱি বিপদাং

কথং নীতং সদ্ভিঃ কঠিনকমঠীকৰ্পৰতু লাম্ ।

কথং বা বাহুভ্যাম্ উপয়মনকালে পুৰভিদা

যদাদায় ন্যস্তং দৃষদি দয়মানেন মনসা ॥ ৮৮ ॥

শ্লোক ৮৯

নখৈৰ্নাকস্ত্ৰীণাং কৰকমলসংকোচশশিভি-

স্তৰূণাং দিৱ্যানাং হসত ইৱ তে চংডি চৰণৌ ।

ফলানি স্বঃস্থেভ্যঃ কিসলয়কৰাগ্ৰেণ দদতাং

দৰিদ্ৰেভ্যো ভদ্ৰাং শ্ৰিয়মনিশমহ্নায় দদতৌ ॥ ৮৯ ॥

সৌন্দৰ্য লহৰী সৌন্দৰ্য লহৰী · ৯০–৯২

শ্লোক ৯০

দদানে দীনেভ্যঃ শ্ৰিয়মনিশমাশানুসদৃশী-

মমংদং সৌংদৰ্য-প্ৰকৰমকৰংদং বিকিৰতি ।

তৱাস্মিন্ মংদাৰ-স্তবকসুভগে যাতু  চৰণে

নিমজ্জন্মজ্জীৱঃ কৰণচৰণঃ ষট্ চৰণতাম্ ॥ ৯০ ॥

শ্লোক ৯১

পদন্যাসক্ৰীডা-পৰিচয়মিৱাৰব্ধু মনসঃ

স্খলংতস্তে খেলং ভৱনকলহংসা ন জহতি ।

অতস্তেষাং শিক্ষাং সুভগমণিমংজীৰৰণিত-

চ্ছলাদাচক্ষাণং চৰণকমলং চাৰুচৰিতে ॥ ৯১ ॥

শ্লোক ৯২

গতাস্তে মংচত্বং দ্ৰুহিণহৰিৰুদ্ৰেশ্বৰভৃ তঃ

শিৱঃ স্বচ্ছচ্ছায়া-ঘটিতকপটপ্ৰচ্ছদপটঃ ।

ত্বদীয়ানাং ভাসাং প্ৰতিফলনৰাগাৰুণতয়া

শৰীৰী শৃংগাৰো ৰস ইৱ দৃশাং দোগ্ধি কু তু কম্ ॥ ৯২ ॥

সৌন্দৰ্য লহৰী সৌন্দৰ্য লহৰী · ৯৩–৯৫

শ্লোক ৯৩

অৰালা কেশেষু প্ৰকৃ তিসৰলা মংদহসিতে

শিৰীষাভা চিত্তে দৃষদুপলশোভা কু চতটে ।

ভৃ শং তন্বী মধ্যে পৃথুৰুৰসিজাৰোহৱিষয়ে

জগত্ত্ৰাতুং  শংভো-ৰ্জ য়তি কৰুণা কাচিদৰুণা ॥ ৯৩ ॥

শ্লোক ৯৪

কলংকঃ কস্তূ ৰী ৰজনিকৰবিংবং জলময়ং

কলাভিঃ কৰ্পূ ৰৈ-ৰ্মৰকতকৰংডং নিবিডিতম্ ।

অতস্ত্বদ্ভোগেন প্ৰতিদিনমিদং ৰিক্তকু হৰং

বিধিৰ্ভূ য়ো ভূ য়ো নিবিডয়তি নূনং তৱ কৃ তে ॥ ৯৪ ॥

শ্লোক ৯৫

পুৰাৰাতেৰংতঃ-পুৰমসি ততস্ত্বচ্চৰণয়োঃ

সপৰ্যামৰ্যাদা তৰলকৰণানামসুলভা ।

তথা হ্যেতে নীতাঃ শতমখমুখাঃ সিদ্ধিমতু লাং

তৱ দ্বাৰোপাংত-স্থিতিভিৰণিমাদ্যাভিৰমৰাঃ ॥ ৯৫ ॥

সৌন্দৰ্য লহৰী সৌন্দৰ্য লহৰী · ৯৬–৯৮

শ্লোক ৯৬

কলত্ৰং বৈধাত্ৰং কতিকতি ভজংতে ন কৱয়ঃ

শ্ৰিয়ো দেৱ্যাঃ কো বা ন ভৱতি পতিঃ কৈৰপি ধনৈঃ ।

মহাদেৱং হিত্বা তৱ সতি সতীনামচৰমে

কু চাভ্যামাসংগঃ কু ৰৱকতৰোৰপ্যসুলভঃ ॥ ৯৬ ॥

শ্লোক ৯৭

গিৰামাহুৰ্দে ৱীং দ্ৰুহিণগৃ হিণীমাগমৱিদো

হৰেঃ পত্নীং পদ্মাং হৰসহচৰীমদ্ৰিতনয়াম্ ।

তু ৰীয়া কাপি ত্বং দুৰধিগমনিঃসীমমহিমা

মহামায়া বিশ্বং ভ্ৰময়সি পৰব্ৰহ্মমহিষি ॥ ৯৭ ॥

শ্লোক ৯৮

কদা কালে মাতঃ কথয় কলিতালক্তকৰসং

পিবেয়ং বিদ্যাৰ্থী তৱ চৰণনিৰ্ণেজনজলম্ ।

প্ৰকৃ ত্যা মূকানা-মপি চ কৱিতাকাৰণতয়া

কদা ধত্তে বাণী-মুখকমলতাংবূলৰসতাম্ ॥ ৯৮ ॥

সৌন্দৰ্য লহৰী সৌন্দৰ্য লহৰী · ৯৯–১০০

শ্লোক ৯৯

সৰস্বত্যা লক্ষ্ম্যা বিধিহৰিসপত্নো বিহৰতে

ৰতেঃ পাতিৱ্ৰত্যং শিথিলয়তি ৰম্যেণ বপুষা ।

চিৰং জীৱন্নেৱ ক্ষপিতপশুপাশৱ্যতিকৰঃ

পৰানংদাভিখ্যং ৰসয়তি ৰসং ত্বদ্ভজনৱান্ ॥ ৯৯ ॥

শ্লোক ১০০

প্ৰদীপজ্বালাভিঃ দিৱসকৰনীৰাজনৱিধিঃ

সুধাসূতেশ্চংদ্ৰো-পলজললৱৈৰৰ্ঘ্যৰচনা ।

স্বকীয়ৈৰংভোভিঃ সলিলনিধিসৌহিত্যকৰণং

ত্বদীয়াভিৰ্বাগ্ভিঃ তৱ জননি বাচাং স্তুতিৰিয়ম্ ॥ ১০০ ॥

আপোনাৰ হাতৰ মু ঠিত সৌন্দৰ্য লহৰী

গুগল প্লেত এপ্পটো চাবলৈ স্কেন কৰক। নটা লিপিত শ্লোকসমূহ, প্ৰতিটো শব্দৰ অৰ্থ, আৰু

বিদ্বান গণেশ ভাট হোবালিৰ কণ্ঠত প্ৰতিটো শ্লোকৰ আবৃ ত্তি, আপোনাৰ ফোনতে সম্পূৰ্ণ

বিনামূলীয়াকৈ পাব।

